He rauemi aromatawai ā-roto Te Reo Rangatira 2.6B v1 mō te Paerewa Paetae 91782
TĀ TE ĀKONGA WHĀRANGI

Hei mahi whakamahere anake
Paerewa Paetae Te Reo Rangatira 91782: Te tito i tētahi pakiwaitara poto  
Te Kaupapa Ako: Te Reo Rangatira 2.6B v1
Te Ingoa o te Rauemi: Kia mau ki te aka matua, kei mau ki te aka tāepa!
Whiwhinga: 5
Tohutohu mā te Ākonga
Te Horopaki
Māu tētahi pakiwaitara poto e tito e pā ana ki a Tāwhaki mā te hunga nohinohi. Waihangatia tētahi pukapuka pikitia ā-hiko, ā-pepa hoki mā ngā tamariki. Me mātua hāngai ngā tohu, ngā pikitia, ngā tae ki te kaupapa mātuatua o te kōrero. 
Ka aromatawaihia koe i runga i te kounga o te reo me tō kaha ki te tārai i te tāhū o te pakiwaitara.
Hei Mahi

1 Ka matapaki, ka wānanga hoki i ngā momo pakiwaitara:
· tāhū torotika, tāhū kōpikopiko, tāhū whiti rere 

· waha tuatahi, waha tuarua, waha tuatoru

· reo ōpaki, reo ōkawa.
2 Ka pānui i tētahi pakiwaitara mō Tāwhaki kia kitea ai i te tuakiri o tuahangata.
3 Ka whiriwhiri i te momo pakiwaitara hei āta māherehere i te tāhū, ā, ka āta matapaki, ka wānanga i:
· te ngako o te kōrero

· tētahi akoranga kei roto i ngā kōrero

· te reo ōpaki rānei, te reo ōkawa rānei
· ngā mahi a Tāwhaki – ko ngā wero, ko ngā angitu.
4 Tuhia te rerenga hukihuki, ka whakaatu ai ki te kaiako hei wānanga kōrero mā kourua.  Tēnā pea ka rua, ka toru ngā tuhinga hukihuki i mua i te tuhinga purotu.
5 Ka tuhituhi i te tuhinga purotu.
6 Tirohia ngā pukapuka pikitia mā te hunga nohinohi. Whakaritea tētahi mahere mō tāu nā pukapuka.  Me hāngai ngā pikitia, ngā tohu, ngā tae ki te pakiwaitara.
7 Whakaatuhia tō mahere ki te kaiako, ā, ki te whakaae te kaiako, waihangatia tō pukapuka pikitia.
Ngā Rauemi

· He pepa, he pene whītau, ngā peita
· Ētahi pakiwaitara hei tauira mā ngā ākonga
· Ngā pakiwaitara mō Tāwhaki
· He rorohiko.
Mōhiohio Āpiti

· Mā te ākonga anahe tana kōrero, tana pukapuka e whakariterite.

· E whakaaetia ana kia aro atu ngā ākonga ki ā rātou mahi rangahau i waho atu i ngā akoranga reo, ki te kāinga, ki hea ake rānei.

E te kaiako, kia mahara: whakaritea ngā kōrero mō Tāwhaki me ngā momo pakiwaitara mā ngā ākonga.
Taunakitanga: Te Reo Rangatira 91782 Kia mau ki te aka matua, kei mau ki te aka tāepa!

